
Сучасная айчынная сацыякультурная 
прастора характарызуецца складанымі і 
супярэчлівымі тэндэнцыямі. Яны адлю- 
строўваюць працэс трансфармацыі існа- 
ваўшай на працягу многіх гадоў сістэ- 
мы культурна-асветніцкай работы ў 
структуру, якая бачыць сваё найвышэй- 
шае прызначэнне ў аказанні педагагіч- 
най, псіхалагічнай, псіхатэрапеўтычнай, 
сацыяльнай дапамогі людзям, што адчу- 
ваюдь у гэтым патрэбу. Асабліва сказа- 
нае тычыцца дзіцяці, уваходжанне яко- 
га ў сацыяльную рэальнасць праз за- 
сваенне шматграннага чалавечага вопы- 
ту, зафіксаванага ў культуры, патрабуе 
моцнага напружання сіл. М. Бярдзяеў 
адзначаў, што дзіця з ’яўляецца галоў- 
най каштоўнасцю і аб’ектам культуры, 
таму што з яго развідцём і станаўлен- 

<=» нем звязана будучае грамадства, а куль-
CVJ тура выступае сродкам і ўмовай гэтага
«э* развіцця [1, с. 607].

Новыя стратэгічныя арыенціры ў рэ- 
фармаванні сацыяльна-культурнай сферы 

2  звязаны са зменай выхаваўча-адукацый-
S— най парадыгмы, прынятай у краіне, яе
^  пераходам ад фарміруючай мадэлі выха-
^  вання асобы да развіваючай, гуманістыч-

най. У межах гэтай канцэпцыі асоба 
Щ дзіцяці разглядаецца не толькі і не
=Г столькі як істота, што акумулюе назапа-
5S шаны вопыт, колькі як асоба, здольная

бачыць і ўспрымаць гуманістычны сэнс 
гэтага вопыту, быць здольнай да ад

=Г зместу, падрыхтаванаи да сутнаснага

ВІдавочна, што дасягненне гэтых па- 

рамеІграў развіцця дзіцяці патрабуе ад 
сфер!ы сацыякультурнай дзейнасці знач- 
нага пашырэння і якаснага аднаўлення 
су^насці выхаваўчай работы, функцыя- 
н'альнага прызначэння, зместу і накіра- 
в^інасці праграм з пункту гледжання за- 
беспячэння найбольш аптымальных умоў 
для індывідуальнага станаўлення кожна- 
га чалавека. Здольнасць устаноў культу
ры і мастацтва комплексна ўздзейнічаць 
на інтэлектуальную, валявую і асабліва 
эмацыянальную сферы асобы дзіцяці ро- 
бяць цэнтры эстэтычнага выхавання 
дзяцей і моладзі незаменнымі ў працэ- 
се цэласнага засваення імі навакольна- 
га свету і гарманічнага развіцця самой 
асобы.

Эмацыянальныя працэсы неаддзель- 
ныя ад разумовых, практычных дзеян- 
няў асобы. Эмоцыі, пачуцці, перажы- 
ванні выступаюць важнымі старонкамі 
паўнацэннага чалавечага існавання. Іх 
неразвітасць, абмежаванасць негатыўна 
ўплываюць на жыццядзейнасць асобы, 
характар яе ўзаемаадносін са светам і 
грамадствам, з самім сабой.

Парушэнне гарманічнага ўзаемадзе- 
яння ўсёй палітры эмоцый чалавека, да- 
мінаванне адной з іх таксама з ’яўляец- 
ца негатыўным фактарам у яго развіцці. 
Адной з такіх эмоцый, якая значна 
ўплывае на працэс развіцця малодшага 
школьніка, з’яўляецца эмоцыя страху.

У працэсе развіцця малодшага 
школьніка страх, як даволі моцная эмо
цыя, можа значна ўплываць на паводзіны 
і перцэпцыйна-кагнітыўныя працэсы

(працэсы ўспрымання і пазнання). Калі 
дзіця адчувае страх, яго ўвага рэзка 
звужаецца, канцэнтруецца на аб’екце ці 
сітуацыі, якая сведчыць аб нейкай не- 
бяспецы. Інтэнсіўны страх стварае 
эфект «тунэльнага ўспрымання». Гэта 
значыць, што істотна абмяжоўваецца 
ўспрыманне, мысленне, свабода выбару 
дзейнасці і ўчынкаў. Зыходзячы з адз- 
начанага можна канстатаваць, што страх 
складаецца з пэўных і даволі спецыфіч- 
ных фізіялагічных змен, экспрэсіўных 
паводзін і спецыфічнага перажывання, 
якое з ’ яўляецца вынікам чакання па- 
грозы.

Такім чынам, страх можна вызна- 
чыць як «эмоцыю, якая звязана з па- 
грозай біялагічнаму ці сацыяльнаму 
існаванню асобы, што накіравана на 
крыніцу існуючай ці ўяўляемай бяс- 
пекі, і выяўляецца ў значных фізіяла- 
гічных змяненнях і накіраванасці на 
абарону» [3, с. 133].

Аднак неабходна памятаць, што 
страх нельга назваць увогуле адмоўнай 
эмоцыяй, якая перашкаджае жыццю ча- 
лавека. Страх — гэта неад’емнае звяно 
ў эвалюцыі чалавецтва, гэта адна з ас- 
ноўных (базавых) эмоцый, якая дапама- 
гае захаванню здароў’ я, дабрабыту, 
жыцця чалавека. У працэсе развіцця 
асобы ён адыгрывае абарончую і наву- 
чальную ролю, садзейнічае пазнанню 
навакольнага свету. Таму сацыяльнаму 
педагогу неабходна ведаць агульныя ха- 
рактарыстыкі існавання страхаў у дзя- 
цей, умець іх дыягнаставаць, вызначаць 
норму ці адхіленні і ствараць умовы 
для сацыяльна-педагагічнай карэкцыі 
эмацыянальнага развіцця асобы.

Асновай для такога напрамку дзей- 
насці, на наш погляд, з ’ яўляецца ве- 
данне найболын значных актыватараў 
страху. Амерыканскі псіхолаг К. Іза^д 
да іх адносіць матывы, эмоцыі і кагні- 
тыўныя працэсы [3].

Матыў — гэта «прымушэнне да дзей- 
насці, якое звязана з задавальненнем 
патрэбнасцей суб’ екта» [4, с. 219]. Ма
ть^  можа набыць псіхалагічнае зна^эн- 
не тады, калі яго інтэнсіўнасць дася ’ае 
крытычнага ўзроўню (напрыклад, калі 
сігналізуе чалавеку аб вострым фізіяла-

гічным дэфіцыце). У гэты х выпадках 
матыў актывізуе эмоцыю, і такой эмо
цыяй як раз можа быць страх. Таму 
вельмі важна, каб сацыяльныя педагогі, 
арганізатары вольнага часу мелі неаб- 
ходныя навыкі для выяўлення матываў 
паводзін дзіцяці, дапамагалі яму выра- 
шаць узніклую праблему без узмацнен- 
ня адчування страху.

Фактарам узнікнення страху К. Ізард 
называе таксама эмоцыі, якія, паводле 
прынцыпу эмацыянальнага заражэння, 
могуць актывізаваць эмоцыю страху [3, 
с. 219]. Так, рэакцыі ўзбудж анасці, 
спалоху ў сувязі з 'падобнасцю іх ней- 
рафізіялагічных механізмаў да механіз- 
маў, якія ляжаць у аснове эмоцыі стра
ху, нярэдка з ’ яўляюцца стымуламі 
апошняга.

Самым пашыраным і распаўсюджа- 
ным актыватарам страху з ’ яўляюцца 
кагнітыўныя (пазнавальныя) працэсы. У 
гэтым выпадку страх выступав вынікам 
кагнітыўнай ацэнкі сітуацыі як патэн- 
цыяльна небяспечнай. Так, страх здоль- 
ныя выклікаць успаміны аб аб’екце ці 
ўяўляемы вобраз аб’екта. Часта для ма- 
лодшага ш кольніка гэта могуць быць 
казачныя пачвары, кінематаграфічныя 
вобразы розных страшыдлаў, якія па- 
гражаюць ж ыццю чалавека, сучасныя 
мастацкія вобразы тэхнагенных працэ- 
саў і інш. Дзеці малодшага школьнага 
ўзросту, як і дашкольнікі, нярэдка ад- 
чуваюць страх перад злым сабакам, бы 
ком, пацуком, змяёй. Часам хлопчыкі і 
дзяўчынкі сняць тое, што іх пужае. Ус- 
паміны аб спалоху, перажытым у пра
цэсе ўспрымання пэўных мастацкіх тво- 
раў, здольныя стаць актыватарамі стра
ху. Такім чынам, чалавек, прадмет або 
сітуацыя здольныя выклікаць у маленька- 
га чалавека эмоцыю страху ў выніку 
фарміравання гіпотэз (уяўленне крыніц 
шкоды); чакання шкоды; непасрэднага 
сутыкнення са сканструяваным (уяўля- 
емым) аб’ектам страху.

У працэсе развіцця псіхікі дзіцяці і 
ўмоў яго жыцця страх усё болып набы- 
вае сацыяльна апасродкаваны характар і 
выяўляе ўсё болып псіхалагічна тонкую 
гаму маральна-этычных пачуццяў і пе- 
ражыванняў. Напрыклад, для малодша-

га школьніка вялікае значэнне набыва- 
юць адносіны з калектывам класа ці 
іншай групай (гурток, студыя мастац- 
кай творчасці і інш.)> меркаванні аўта- 
рытэтных дарослых, боязь парушыць 
агульнапрынятыя нормы, а таксама 
страх смерці бацькоў. У гэтай сувязі 
дзіця можа адчуваць страх асаблівага 
роду: яно баіцца паказацца смешным, 
баязліўцам, ілгуном і інш. Трэба мець 
на ўвазе, што ў гэты перыяд назіраец- 
ца агульная для болынасці дзяцей тэн- 
дэнцыя эмацыянальнай нясталасці і за- 
непакоенасці. Гэта з ’яўляецца перадумо- 
вай узнікнення і замацавання ў псіхіцы 
дзіцяці страхаў перад рознымі з ’явамі 
жыцця.

Адной з прычын узнікнення страхаў 
у дзяцей з ’ яўляецца педагагічная не- 
кампетэнтнасць бацькоў. Пра гэта свед- 
чаць існаванне страхаў у саміх бацькоў, 
галоўным чынам у маці, павышаная 
трывожнасць у зносінах з дзіцем, праз- 
мерная ахова яго ад небяспекі і ізаля- 
цыя ад зносін з аднагодкамі, вялікая 
колькасць забарон з боку бацькоў або 
прадастаўленне поўнай свабоды, шмат- 
лікія пагрозы (хаця і нерэалізуемыя) 
дарослых у ся м ’ і, адсутнасць магчы- 
масці для ролевай ідэнтыфікацыі з 
бацькамі таго ж полу, пераважна ў 
хлопчыкаў, і інш. [2, с. 84— 85].

Як было адзначана, страхі выконва- 
юць і пазітыўную, адаптыўную функ
цию. Яны забяспечваюць дзіцяці неаб- 
ходную падрыхтоўку да сустрэчы з не- 
пазнаным. Звычайна ўзроставыя страхі 
існуюць на працягу трох—чатырох ты- 
дняў (што з ’ яўляецца нормай). Аднак 
калі з часам інтэнсіўнасць страху ўзра-

стае, то можна гаварыць пра адхіленне 
ад нормы. У псіхалагічнай навуцы вы- 
лучаюцца наступныя характарыстыкі 
такіх гіпертрафіраваных страхаў: вялі- 
кая эмацыянальная інтэнсіўнасць, на- 
пружанасць і працягласць. Гэтыя страхі 
могуць існаваць і павялічвацца амаль да 
дарослага ўзросту, што дрэнна ўплывае 
на фарміраванне характару, прыводзіць 
да ўзнікнення рэактыўна-абарончай ма- 
дэлі паводзін (пазбяганне аб’екта стра
ху, а таксама ўсяго новага і невядома- 
га). Гэта ў значнай ступені звужае пра- 
стору для самарэалізацыі асобы, не дае 
магчымасці раскрыць яе патэнцыял. 
Таму своечасовае выяўленне і пераадо- 
ленне страхаў дзіцяці з ’яўляецца вельмі 
важнай задачай не толькі псіхолагаў і 
педагогаў-прадметнікаў, але і сацыяль- 
ных педагогаў, якія працуюць у сацыя- 
культурных пазаш кольных установах. 
Арыентацыя дзейнасці сацыяльных пе- 
дагогаў на выкарыстанне ў развіваючай 
і карэкцыйнай рабоце розных відаў ма- 
стацтва як сродку выхавання асобы 
дзіцяці дае ш ы рокія магчымасці для 
беспраблемнага пераадолення страхаў і 
стварэння аптымальных умоў для гарма- 
нічнага развіцця маленькага чалавека.

